
A.L. 453 tal-2021

ATT DWAR IL-PROTEZZJONI TAL-AMBJENT
(KAP. 549)

Regolamenti tal-2021 li jemendaw ir-Regolamenti dwar l-
Immaniġġjar tal-Iskart (Landfills) (Emenda Nru 2)

BIS-SAĦĦA tas-setgħat mogħtija bl-artikoli 54 u 55 tal-Att dwar
il-Protezzjoni tal-Ambjent, il-Ministru għall-Ambjent, it-Tibdil fil-
Klima u l-Ippjanar, wara konsultazzjoni mal-Awtorità għall-Ambjent u
r-Riżorsi, għamel dawn ir-regolamenti li ġejjin:-

Titolu.

L.S. 549. 29.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti dwar l-Immaniġġjar tal-Iskart (Landfills)
(Emenda Nru 2) u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar l-Immaniġġjar tal-
Iskart (Landfills), hawn iżjed ’il quddiem imsejħa "r-regolamenti
prinċipali".

Jemenda r-
regolament 5 
tar-regolamenti 
prinċipali.

2. Ir-regolament 5 tar-regolamenti prinċipali għandu jiġi
emendat kif ġej:

(a) is-subregolament (4) tiegħu għandu jiġi sostitwit bis-
subregolament ġdid li ġej: 

(b) minnufih wara s-subregolament (4) tiegħu għandhom
jiżdiedu s-subregolamenti ġodda li ġejjin:

"(5) Fi żmien tliet (3) xhur minn meta tirċievi l-pjan

"(4) Sal-2030, il-Ministru jista’ jikkunsidra li
jipposponi l-iskadenza biex tintlaħaq il-mira msemmija
fis-subregolament (3) sa ħames (5) snin dment li: 

(a) Malta tkun rmiet f’landfills aktar minn
sittin fil-mija (60%) tal-iskart muniċipali tagħha
ġġenerat fl-2013 kif irrappurtat fil-Kwestjonarju
Konġunt tal-OECD u l-Eurostat; u

L.S. 549. 63.

(b) sa mhux aktar tard minn erbgħa u għoxrin
(24) xahar qabel l-iskadenza stipulata fis-subregolament
(3), il-Ministru jinnotifika lill-Kummissjoni bl-intenzjoni
tiegħu li jipposponi l-iskadenza u jissottometti pjan ta’
implimentazzjoni skont l-Iskeda 4. Il-Ministru jista’
jgħaqqad dak il-pjan flimkien ma’ pjan ta’
implimentazzjoni sottomess konformement mar-
Regolamenti dwar l-Iskart."; u

ta’ implimentazzjoni sottomess skont il-paragrafu (b) tas-
subregolament (4), il-Kummissjoni tista’ titlob lil Malta
tirrevedi dak il-pjan jekk il-Kummissjoni tqis li l-pjan ma
jikkonformax mar-rekwiżiti tal-Iskeda 4. Malta għandha
tissottometti pjan rivedut fi żmien tliet (3) xhur minn meta
tirċievi t-talba tal-Kummissjoni.

(6) F’każ ta’ posponiment tal-iskadenza
f’konformità mas-subregolament (4), il-Ministru
f’konsultazzjoni mal-awtorità kompetenti u mal-aġenzija,
għandu jieħu l-miżuri meħtieġa biex sal-2035 inaqqas l-
ammont ta’ skart muniċipali mormi f’landfills għal ħamsa
u għoxrin fil-mija (25%) jew anqas tal-ammont totali tal-
iskart muniċipali ġġenerat (skont il-piż).".

Jemenda r-
regolament 17A 
tar-regolamenti 
prinċipali.

3. Fir-regolament 17A tar-regolamenti prinċipali, il-kliem "fl-
Anness IVa tad-Direttiva 2008/98/KE" għandhom jiġu sostitwiti bil-
kliem "fl-Iskeda 12 tar-Regolamenti dwar l-Iskart".

Iżid Skeda 
ġdida mar-
regolamenti 
prinċipali.

4. Minnufih wara l-Iskeda 3 tar-regolamenti prinċipali
għandha tiżdied l-Iskeda ġdida li ġejja:

"SKEDA 4
(Regolament 5)

PJAN TA’ IMPLIMENTAZZJONI

Il-pjan ta’ implimentazzjoni li għandu jiġi ppreżentat skont is-
subregolament (4) tar-regolament 5 għandu jinkludi dan li ġej:

1. Valutazzjoni tar-rati passati, attwali u mbassra ta’ riċiklaġġ,
rimi f’landfills u trattament ieħor tal-iskart muniċipali u l-flussi li
huwa kompost minnhom.

2. Valutazzjoni tal-implimentazzjoni tal-pjanijiet ta’
mmaniġġjar tal-iskart u tal-programmi għall-prevenzjoni tal-iskart fis-
seħħ skont ir-regolamenti 28 u 29 tar- Regolamenti dwar l-Iskart.

3. Ir-raġunijiet li għalihom Malta tikkunsidra li tista’ ma
tirnexxiliex tilħaq il-mira rilevanti stipulata fis-subregolament (3) tar-
regolament 5 fi żmien l-iskadenza stipulata hemmhekk u valutazzjoni
tal-estensjoni taż-żmien meħtieġa biex tintlaħaq dik il-mira.

4. Miżuri meħtieġa biex jintlaħqu l-miri stipulati fis-
subregolament (6) tar-regolament 5 applikabbli għall-Malta matul l-
estensjoni taż-żmien, inklużi l-istrumenti ekonomiċi xierqa u miżuri
oħra biex jipprovdu inċentivi għall-applikazzjoni tal-ġerarkija tal-
iskart kif stipulat fir-regolament 4A u fl-Iskeda 12 tar-Regolamenti
dwar l-Iskart.

5. Skeda ta’ żmien għall-implimentazzjoni tal-miżuri
identifikati fil-partita 4, id-determinazzjoni tal-korp kompetenti għall-
implimentazzjoni tagħhom u valutazzjoni tal-kontribut individwali
tagħhom biex jintlaħqu l-miri applikabbli fil-każ ta’ estensjoni taż-
żmien.

6. Informazzjoni dwar il-finanzjament għall-immaniġġjar tal-
iskart bi qbil mal-prinċipju ta’ min iniġġes iħallas.

7. Miżuri biex titjieb il-kwalità tad-data kif xieraq bil-għan li
tittejjeb il-prestazzjoni tal-ippjanar u tal-monitoraġġ fl-immaniġġjar
tal-iskart.".

